
هەڵاڵە فەیسەڵ: 
یاریزانی پاسكیلسواری یانەی ئارارات

حەز دەكەم بە ناوی هەڵبژاردەی 
كوردستان لە خولە نێودەوڵەتییەكان 
بەشداری بكەم

یانــەی ئاراراتــی پیرمــام هەموو كات پێشــەنگ بووە بــۆ پێگەیاندنی كچە یاریزانانی كورد لە یارییــە جۆراجۆرەكان، یاریی 
پاسكیلسواری-یش یەكێكە لەو یارییانەی كە یانەكە گرنگی باشی پێدەدات و خاوەن چەندین كچە یاریزانن كە پاشەڕۆژێكی 
باش چاوەڕوانیان دەكات. هەڵاڵە فەیســەڵ یەكێك لە كچە یاریزانە بەتواناكانی یاریی پاسكیلســوارییە لە یانەی ئارارات و 
لە یاریی فوتســاڵیش بۆ یانەكانی ســۆران و زانكۆی ســۆران یاری دەكات. ناوبراو لە دایكبووی ســاڵی 1994ی گوندی 
هەسانە لە دەڤەری قەزای سۆران و خاوەن ئەنجامی شایستەیە لە خولەكاندا لە پاڵەوانێتییەكانی ڕابردوودا لە لەسەر ئاستی 
كوردســتان و عێراق چەندین ئەنجامی بەرچاوی بەدەســت هێناوە، ئێســتاش قوتابی زانكۆیە لە كۆلێژی پەروەردەی وەرزشــی 

و ئێمە لە نزیكەوە چەند پرسیارێكمان ئاراستەی كرد، ئەویش بەمجۆرە وەڵامی پرسیارەكانی گۆڤاری گوڵان-ی دایەوە.

دیمانە: كارزان كانەبی

* چۆن بوو رووت لە یاریی پاسكیلسواری كرد؟
-هــەر لــە منداڵییــەوە حــەزم لەم یارییــە بووە و زانیومــە زوو فێری 
ئــەم یارییــە دەبــم، یەكێــك لــە ئاواتەكانم ئــەوە بوو كە ببمــە یاریزانی 

پاسكیلسواری، حەزەكەشم هاتەدی.
* ئاستی یاریی پاسكیلسواری لە كوردستان چۆن دەبینیی؟

-ئەوەی ڕاســتی بێت لە هەندێك شــوێنی كوردستان زۆر باشە و لە 
هەندێك ناوچەی دیكەش ئاستی ئەم یارییە وەكو پێویست نییە، بەڵام 

ئەوەندە گرنگیی پێ نەدراوە وەكو یارییەكانی دیكە.
* بــە بۆچوونــی تــۆ بــۆ بەرەوپێشــبردنی ئەم یارییە لە كوردســتان 

چی بكرێت باشە؟
-پەرەپێدانی یاریی پاسكیلسواری لە تەواوی ناوچەكانی كوردستان 
گرنگە، نەك تەنیا پارێزگاكان، واتە پێویستە شار و شارۆچكەكانیش 
بگرێتــەوە و گرنگیــی پێی بدرێت بە هــەردوو ڕەگەزەكانی بەتایبەت 
ئاســتی كچــان، هەوڵدانــی بــەردەوام بــۆ هاندانــی وەرزشــكاران بــۆ 
ئــەوەی روو لــە وەرزش بكــەن، ئەگەر بكرێت كردنــەوەی قوتابخانەی 
پێگەیاندنی یاریزانان لەســەرجەم شــارەكانی كوردستان ئەوەش هۆكارە 

بۆ ئەوەی ئاستی وەرزشەكە زیاتر بەرز ببێتەوە.
* وەكو كچە یاریزانێك ئایا تاكو ئێستا لەم یارییە هیچ گرفتێكت 

بۆ درووست نەبووە؟
-بەڵــێ بێگومان زۆر گرفت تووشــمان بووە، بــۆ نموونە ئەندامانی 
ماڵــەوە، یــان خوێندن، یان رێــگای دوور و دووركەوتنەوە لە خوێندنی 

زانكۆ، ئەوانە هەمووی گرفت بوون بۆ من.
* بە چ یاریزانێكی پاسكیلسواری سەرسامی؟

- نیان یاسین كچە یاریزانی شاری سلێمانی و هەڵبژاردەی پێشووی 
عێــراق كــە ئاســتێكی زۆر بەرزی هەبوو لە یاریی پاسكیلســواری و 

هەمیشە دەمەوێ لەم یاریزانە بچم.
* داواكاری و پێشنیارت بۆ لایەنی بەرپرس لەم یارییە چییە؟

- تاكــو گرنگیــی زیاتــر بە وەرزشــی ئافرەتان بدرێــت كەمە، بۆیە 
پێوســتە لەســەر بەرپرسانی وەرزشــی كە گرنگیی زیاتر بە تواناكانی 

ئافرەتان بدەن لەسەرجەم یارییەكان.
* لە هەڵبژاردەی پاسكیلسواری عێراقی داواكراوی؟

-تاكــو ئێســتا نەخێــر، بــەڵام هەوڵدەدەم لــە داهاتوو گەشــەی زیاتر 
بكەم.

* كێشە و گرفتی ئەم یارییە زیاتر لە چی دەبینی؟
- لــە نەبوونــی شــوێنی تایبەت لــە پاسكیلســواری و پەرەپێنەدانی 
یاریزانانــی پاسیكلســواری و كەمیــی پشــتگیریی، ئەمانە هەمووی 

هۆكارن بۆ ئەوەی ئاستی ئەم یارییە پێش نەكەوێت.

* تۆ قوتابی زانكۆیت خوێندن تاچەند دەبێتە رێگر لە خوێندنت؟
- خوێنــدن زۆر بۆتــە رێگــر، چونكە من تــا درەنگ هەر لە زانكۆم، 
لەلایەكــی تریــش دادەبڕێــم لە خوێنــدن گرنگیی پێ نەدانــم بە وانەكان 
ماندووبوونم لە زانكۆ بۆیە تاڕادەیەك خوێندن بۆتە بەربەستم لە گشت 

یارییە وەرزشییەكان.
* هیواو ئاواتت وەكو كچە یاریزانێك لە یاریی پاسكیلسواری چییە؟
-بەهیوای ئەوەم لە داهاتوو بتوانم ببمە باشترین یاریزانی یارییەكانی 
هــەردوو یــاری پاسكیلســواری و یاریی فوتســاڵ یاخــود ڕاهێنەرێكی 

باشی ئەم یارییە بم.
* حەز دەكەی هەڵبژاردەی پاسكیلســواری كوردســتان دروســت بێت 

تۆش یەكێك بیت لە یاریزانانی هەڵبژاردەكە؟
-بەڵێ بە دڵنیاییەوە حەز دەكەم هەڵبژاردەی پاسكیلسواری كوردستان 
دابمەزرێت و بتوانین بەشداری بكەین لەخولە نێو دەوڵەتییەكان و ناوی 

كوردستانیش بەرز بكەینەوە .
* بۆ ئایندەی خۆت وەكو كچە یاریزانێك بەنیازی چیت؟

- بەرنامەیەكــی ئەوتــۆم نییــە، چونكــە ئێســتا قەیرانــی داراییــە و 
یارییــەكان تــا ڕادەیەك ئەنجام نادرێن، بەڵام بەردەوامیم لە مەشــقكردن 

بۆ ئەوەیە هەموو كات ئامادەبم بۆ یارییەكان.
* یانەكەتان تاچەند هاوكارتانە؟

-زۆر باشــن و دەستخۆشــییان لێ دەكەم كە ئەوان بەردەوام هاوكاری 
ئێمەن بۆ زیاتر بەرەودان بە ئاستی وەرزشی خۆمان.
* ئاستی وەرزشیی لە دەڤەرەكەتان چۆن دەبینی؟

- زۆر خراپە و هیچ گرنگیی پێ نەدراوە، بەتایبەت بۆ ئافرەتان بە 
گشت یارییەكانەوە، ئەگەر پەرە بە تواناكانی كچە یاریزانانی دەڤەری 
ســۆران بدرێــت، یاریزانی زۆر باشــمان هەیە كە بــۆ هەڵبژاردەی عێراق 
بانگهێشــتكراون، بەڵام بەداخەوە لە دەڤەری ســۆران گرنگیی پێویستی 

پێی نەدراوە.
* تــۆ یاریزانــی فوتســاڵ و گۆڕەپــان و مەیــدان و پاسكیلســواری 

لەكامیان سەركەوتوویت؟
تێــدا  كردبێــت  بەشــداریم  ئــەوەی  گــەورە  خــوای  بــۆ  ســوپاس   -
سەركەوتووبووم و ئەنجامی باشم بەدەست هێناوە، بەڵام یاریی فوتساڵ 

زیاتر گرنگیی پێی دەدەم چونكە سەركەوتنی باشترم بەدەستهێناوە .
* ئەگەر شتێكت ماوە لە كۆتایی؟

-هیــوادارم گرنگیــی زیاتــر بــە وەرزش بدرێــت لــە دەڤەری ســۆران و 
بەتایبەت وەرزشــی ئافرەتان، سوپاســی گۆڤاری گوڵانیش دەكەین كە 
بەردەوامــە لە خزمەتكردنی وەرزشــكارانی شــارەكانی كوردســتان بەبێ 

جیاوازی.

هێرشبەر و ئەستێرەی یانەی برۆسیا دۆرتمۆندی ئەلمانی پیێر ئیمیریك ئۆبامیانگ بەردەوامە 
لــە پێشكەشــكردنی ئاســتە بەرزەكانــی لــە بۆندســلیگا ئــەوەش بۆتــە هــۆكاری ئــەوەی یانــە 
گەورەكانــی ئەوروپــا هەوڵــی پەلكێشــكردنی ئــەم یاریزانــە دەدەن، یانــەی مانچســتەر 
یونایتدی ئینگلیزی خۆی ئامادە دەكات بۆ ئەوەی بۆندێكی گرانبەها پێشكەش 

بەیانەی دۆرتمۆند بكات بۆ كڕینەوەی ئۆبامیانگ.
رۆژنامەی میرۆری بەریتانی رایگەیاند كە یاریزان ئۆبامیانگ ئامانجی 
ژمــارە یەكــە بــۆ یانەی مانچســتەر یونایتد لە گواســتنەوەی 
هاوینەی داهاتوو بۆ ئەم مەبەســتەش یانەی شــەیتانە 
سوورەكان بڕی 50 ملیۆن پاوەندی تەرخانكردووە 
بۆ هێنانی ئەم یاریزانە بۆ یاریگای ئۆلد 
مووچەیەكــی  لەگــەڵ  ترافۆڵــد 
هەفتانــە كــە دەگاتــە 200 

هەزار پاوەند.
مانچســتەر  یانــەی 
نیــازە  بــە  یونایتــد 
لــە  گۆڕانــكاری 
بــە  بــكات  پێكهاتەكــەی 
هاتنــی  ئەگــەری  لــە  تایبەتــی 
راهێنــەری پورتوگالــی جــوزی مۆرینهــۆ بۆیە ئۆبامیانــگ یەكێكە لە 
ئامانجــە ســەرەكیەكانی كارگێڕانــی ئــەم یانەیــە بــۆ بەهێزكردنــی هێڵــی 

هێرشبردنی یانە مانچستەر یونایتد.
جێــگای ئامــاژە پێكردنــە هەریەك لە یانەكانی ئەرســنال و بەرشــلۆنە و 
چەندیــن یانــەی دیكە بایــەخ بە تواناكانی یاریزانــە گابۆنیەكەی یانەی 

بروسیا دۆرتمۆند ئۆبامیانگ دەدەن.

دوای ئــەوەی راپۆرتــە هەواڵــەكان ئاماژەیــان بــەوەداوە كە یانەی بەرشــلۆنە هەوڵــی كڕینەوەی 
هــەردوو یاریزانــی یانــەی یۆڤانتس پاولۆ دیبالا و پۆل پۆگبا دەدات بەڕێوەبەری یانەی یۆڤانتس 

لە لێدوانێكیدا رایگەیاند كەهەردوو یاریزانی ناوبراو بۆ فرۆشتن نین .
پیپی مارۆتا بەڕێوەبەری یانەی یۆڤانتس لە لێدوانێكیدا بۆ ماڵپەڕی فوتبۆل ئیتالیا رایگەیاند 
یانەی یۆڤانتس دەســتبەرداری ئەســتێرەكانی نابێت، چونكە یانەی خانمە پیرەكە هەوڵی ئەوە دەدات 
باشــترین پێكهاتــە كۆبكاتــەوە، دەربــارەی دیبــالا مارۆتــا گوتی : مۆركردنی گرێبەســت لەگــەڵ دیبالا 
سەركێشــیەكی گــەورە بــوو بــۆ یانەكەمــان بــەڵام گرێبەســتەكە ســەركەوتوو بــوو، ئێمــە بــاش دەزانین كــە دیبالا 
یاریزانێكی لێهاتووە و داهاتووەكی پڕشــنگداری هەیە بۆیە ئەم یاریزانە داهاتووی یانەی یۆڤانتســە و هێشــتا زۆری 

لەهەگبەدایە پێشكەشی بكات .
دەربــارەی یاریــزان پــۆل پۆگبــا مارۆتا گوتی : پۆگبا یاریزانێكــی گەورەیە و دەتوانێ زۆر زیاتر خزمەتی یانەی یۆڤانتس 

بكات لەوانەیە ئاستی هاتبێتە خوارەوە بەڵام هەوڵ دەدات بگەڕێتەوە ئاستی راستەقینەی خۆی .
هەروەها مارۆتا لە كۆتایی لێدوانەكەی گوتی : ئێمە دەمانەوێ یۆڤانتس بەهێزبكەین و ئامادەنین دەستبەرداری یاریزانەكانمان بین 

هەربۆیە رازی نەبووین هەردوو یاریزان زازا و رۆجانی بفرۆشین لە گواستنەوەی زستانەدا.

مانچستەر یونایتدیش ئۆبامیانگی دەوێت

یۆڤانتس بۆ بەرشلۆنە : 
دیبالا و پۆگبا بۆ فرۆشتن نین

ئەستێرەی یانەی چێڵسی ئەدین هازارد 
هۆكاری دابەزینی ئاستی یانەی چێلسی 
لە وەرزی 2015-2016 ئاشكرا دەكات 
و پێی وایە هۆكارەكە بۆ بیركردنەوەی 
یاریزانەكان دەگەڕێتەوە، یانەی چێلسی 
لەم وەرزدا ئاستێكی ناجێگیری 
پێشكەش كرد تا گەیشتە ئەو 
رادەیەی كە راهێنەری پورتوگالی 
جۆزێ مۆرینهۆ لە پۆستەكەی 
دوور بخرێتەوە و راهێنەری هۆڵەندی 
گۆس هیدینگ شوێنی بگرێتەوە .
هازارد لە لێدوانێكیدا بۆ رۆژنامەی لۆپاریسیانی 
فەرەنسی گوتی : لە راستیدا یانەی چێڵسی لەم 
وەرزەدا بە ئاستێكی نزم بەدیار كەوت بە بەراوردكردن 
لەگەڵ وەرزی رابردوو كە نازناوی پریمەرلیگمان بردەوە، 
بە بۆچوونی من هۆكارەكەی بۆ جۆری بیركردنەوەی 
یاریزانەكان دەگەڕێتەوە .
هازارد لەمبارەیەوە گوتی: لەكۆتایی وەرزی رابردوو 
دوای ئەوەی نازناوەكەمان بەدەست هێنا زۆر خۆشحاڵ 
بووین و تام و چێژمان لەم سەركەوتنە وەرگرت ئەوەش 
ئاسودەییەكی زۆری بۆ دروست كردین، وامان بیركردەوە 
كە لەم وەرزەشدا بەئاسانی یارییەكان دەبینەوە بەڵام 
بیركردنەوەكەمان هەڵە بوو ئەنجامەكانیش بەدڵی ئێمە 
نەبوو هەربۆیە ئاستی تیپەكە هاتە خوارەوە .
هازارد ئاماژەی بۆ ئەوەش كرد كە ركابەرانی یانەی 
بلۆز كاتێك بەرامبەرمان یاری دەكەن هەوڵی ئەوە دەدەن 
سەركەوتن تۆمار بكەن هەربۆیە یارییەكان بۆ ئێمە 
زەحمەتتر دەبن .

هازارد هۆكاری دابەزینی 
ئاستی یانەی چێڵسی
 ئاشكرا دەكات 

كەركووك 
پاسكیل سواری 

عێراق لە باوەش 
دەگرێت

بــە یارییەكانــی  بەمەبەســتی زیاتــر گرنگیــی دان 
بــەرەو  و  عێــراق  ئاســتی  لەســەر  ســواری  پاســكیل 
بەرنامــەی  وەكــو  و  یارییەكــە  ئاســتی  پێشــبردنی 
ســاڵانەی خــۆی یەكێتــی ناوەندی پاســكیل ســواری 
عێراقــی پاڵەوانێتی پاسكیلســواری یانەكانی عێراقی 
باكــوری  و  باشــور  و  ناوەڕاســت  ناوچــەی  هــەردوو  بــۆ 
عێــراق بەڕێــوە دەبــات، لەم بارەشــەوە مەحمود عەزیز ســەرۆكی یەكێتــی ناوەندی 
پاسكیلسواری عێراقی ئەوەی ئاشكرا كرد گوتی: ئێمە وەكو بەرنامەی ساڵانەی 
خۆمان بە ئامانجی زیاتر بەرەوپێشبردنی ئاستی یاری پاسكیلسواری لە شارەكانی 
عێــراق و خزمەتكردنــی یاریزانانــی كــوڕو كچــی یانەكانی شــارەكانی عێــراق ئێمە 
پاڵەوانێتیی پاسكیلســواری یانەكانی عێراق ئەنجام دەدەین، بۆ یانەكانی ناوەڕاســت 
و باشــوری عێراقی لە 24ی ئەم مانگە لە شــاری دیوانیەی باشــوری عێراق و بۆ 
یانەكانــی باكــوری عێــراق و كۆمەڵەی كوردســتان لە ســەرەتای مانگــی داهاتوو لە 
شاری كەركووك بەرێوەی دەبەین، مەبەستمان لە كردنەوەی پاڵەوانیتیەكان درێژەدانمان 
بــە بــەرز كردنــەوەی ئاســتی یاری پاسكیلســواری و دەستنیشــان كردنــی یاریزانانە بۆ 
هەڵبــژاردەی عێــراق بــۆ پاڵەوانێتیەكانــی دەرەوە بەردەوامیش دەبین بــۆ ئەوەی زۆرترین 
خزمەت بە یاری پاسكیلسواری بكەین لەسەرتاسەری عێراق، چونكە خاوەنی ژمارەیەك 

یاریزانانی بەتواناین لەسەر ئاستی عێراق.

هەولێر  چاوی له قوناغی  دووەمه

لەگــەڵ ئــەوەی یانــەی هەولێــر ئەمســاڵ بــە ژمارەیــەك 
یاریزانانــی شــارەكەی بەشــداری كێبڕكــێ وەرزی ئەمســاڵ 
خولی نایابی فۆكسی یانەكانی عێراقی كردوە تاڕادەیەكیش 
لــە قۆناغــی  بــەڵام  بــووە،  پێویســت  وەكــو  ئەنجامەكانــی 
دووەمــی خولەكــە ئاســتی تیپەكــە تاڕادەیەك وەكو پێیوســت 
نەبــووە لــە یارییــەكان بۆیە لە ئێســتادا یانــەی هەولێر تەنیا 
ســێ یــاری مــاوە لەبەرامبــەر هەریەك لــە یانەكانی نەجەف 
و جەوییــە لــە هەولێــر و زاخــۆش لــە شــاری زاخۆیــە بۆیــە 
بەبەدەســتهێنانی ئەنجامی شایســتە لەم ســێ یارییە هەولێر 
دەگاتە قۆناغی داهاتووی خولی نایابی یانەكانی عێراقی، 
لەبــارەی ئامانجــی یانــەی هەولێر لــە یارییەكانــی داهاتوو 
كاوە ئیبراهیــم ڕاهێنــەری گۆڵپارێزانــی یانــەی هەولێــر بــۆ 
گۆڤاری گوڵان گوتی: ئێمە وەكو یانەی وەرزشیی هەولێر 
متمانەمــان بــە خۆمــان هەیە كە بتوانین لەم ســێ یارییەی 
داهاتوومان ئاســتی شایستە پێشكەش بكەین و خۆمان یەك 

لای بكەینــەوە بــۆ ئەویە بگەینە قۆناغــی داهاتوو، چونكە 
یانەكانــی پێشــەوە هەموومــان لــە كێبركێ دایــن و ژمارەی 
خاڵەكانمــان لەیەكتــر نزیكــە، چوار شــەممە لەگەڵ نەجەف 
لەســەر یاریــگای خۆمــان یاریمــان هەیــە و دواتــر لەگــەڵ 
جەوییە هەر لە یاریگای خۆمان و زاخۆش لە دەرەوەیە بۆیە 
بە بەدەستهێنانی ئەنجامی شایستە لەم سێ یارییە دەگەینە 
قۆناغی داهاتوو، لە بارەی گرفتەكانیشی ناوبراو گوتیشی: 
وەكو یانەی هەولێر هیچ گرفتێكمان نییە، چونكە دەستەی 
كارگێڕی یانەكەمان هەموو پێداویســتیەكانیان دابین كردووە 
بــە مووچەی یاریزانانیشــەوە، بۆیە تاكە ئومێدی ئێمە وەكو 
دەســتەی ڕاهێنــەران ئەوەیــە كــە بتوانین یانەكەمــان بگەینە 
قۆناغــی داهاتــوو و دڵــی هاندەرانــی تیپەكەشــمان خــۆش 

بكەین.

